ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2025 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2024 ԹՎԱԿԱՆԻ ԴԵԿՏԵՄԲԵՐԻ 27-Ի N 2060-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՆԵՐՔԻՆ ԳՈՐԾԵՐԻ ՆԱԽԱՐԱՐՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ

    1. Ընթացիկ իրավիճակը և իրավական ակտի ընդունման անհրաժեշտությունը․
    Նախագծի ընդունման անհրաժեշտությունը պայմանավորված է ՀՀ ՆԳՆ միգրացիայի և քաղաքացիության ծառայության բնականոն գործունեության ապահովման նպատակով անհրաժեշտ նույնականացման քարտերի տպագրման աշխատանքների անընդհատությունն ապահովելու նպատակով։

    2. Կարգավորման նպատակը և բնույթը․
    Սույն որոշմամբ առաջարկվում է ՀՀ ՆԳՆ ընթացիկ տարվա «1234. Ներքին գործերի նախարարության ոլորտի քաղաքականության մշակում, կառավարում, կենտրոնացված միջոցառումներ, մոնիտորինգ և վերահսկողություն» ծախսային ծրագրի «11006․ Անձի անհատական տվյալների, քաղաքացիության և հաշվառման վերաբերյալ տեղեկությունների ստացման, տրամադրման և փոխանակման ծառայությունների մատուցում, ճամփորդական փաստաթղթերում կենսաչափական տեխնոլոգիաների ներդրում, միգրացիոն քաղաքականության մշակում և իրականացում» միջոցառման 
«Մեքենաների և սարքավորումների ընթացիկ նորոգում և պահպանում» 4252 հոդվածին հատկացնել 46 735,5 հազ դրամ (105 000 եվրոյին համարժեք ՀՀ դրամ, 14․04․2025թ դրությամբ 1 եվրոն՝ 445,1 ՀՀ դրամ կենտրոնական բանկի փոխարժեքով)։ 
    Հաշվի առնելով այն հանգամանքը, որ Հայաստանի Հանրապետությունում օրեցօր ավելանում են թվային ծառայությունների մատուցման ծավալները, ինչպես նաև՝ այն հանգամանքը, որ թվային ծառայություններից օգտվելու համար պարտադիր պայման է հանդիսանում խիստ նույնականացման և թվային ստորագրության պահանջը, աճել է նաև նույնականացման քարտերի տրամադրման դիմումների ծավալը։ 
    Միաժամանակ, ՀՀ գործող օրենսդրությամբ սահմանված կարգով՝ սկսած ընթացիկ տարվանից բոլոր աշխատող քաղաքացիները պարտավոր են յուրաքանչյուր հաշվետու հարկային տարվա ընթացքում ստացված հարկվող եկամուտների մասով ներկայացնել եկամտային հարկի տարեկան հայտարարագրեր և այն ներկայացնելու համար պարտադիր պայման է հանդիսանում նույնականացման քարտ ունենալու հանգամանքը, իսկ աշխատող անձանց մի ստվար զանգված դեռևս չունի նույնականացման քարտ։ Ուստի, նշվածով պայմանավորված, բազմակի ավելացել է նույնակացման քարտեր տրամադրելու դիմումների քանակը։ 
    Գնահատելով ակնկալվող ռիսկերը՝ նույնականացման քարտերի տպագրության գործընթացը պատշաճ կազմակերպելու և քաղաքացիների իրավունքներն անխոչընդոտ իրացնելու նպատակով անհրաժեշտություն է առաջացել՝ ավելացնելու նույնականցման քարտերի տպագրման աշխատանքների թողունակությունը: 
    Միաժամանակ անհրաժեշտ է նշել, որ նույնականացման քարտերի տպագրումը իրականացվում է դեռևս 2012թ. տեղադրված տպիչներով, որոնցից մեկը խափանված է:  
    Նույնականացման քարտերի պահանջարկը բավարարելու և քարտերի տրամադրման գործընթացն անխափան կազմակերպելու համար ՀՀ ՆԳՆ միգրացիայի և քաղաքացիության ծառայությունը Հայաստանի տեղեկատվական համակարգերի գործակալության գործընկերների անմիջական օժանդակությամբ Ծառայություն էր հրավիրել տպիչների արտադրող Bauer Mück ընկերության ներկայացուցիչներին, որոնք գնահատել են սարքավորումների վիճակը և եզրակացրել, որ երկու տպիչների լազերային սարքավորումները ենթակա են վերանորոգման: Միգրացիայի և քաղաքացիության ծառայության կողմից ՀՀ արտաքին գործերի նախարարության միջոցով խափանված տպիչի լազերային սարքավորումը և Միգրացիայի և քաղաքացիության ծառայությունում պահպանված խափանված լազերը ուղարկվել են Գերմանիայի Դաշնային Հանրապետություն՝ վերանորոգման:
    Բացի այդ, Bauer Mück ընկերության ներկայացուցիչների հետ բանակցվել են լազերային սարքավորումների վերանորոգման, վերատեղադրման և մեկ տարի սպասարկման ծառայությունների ձեռքբերման հնարավորությունները, ինչին ի պատասխան՝ ստացվել է գնառաջարկ (կցվում է)։ 
    Գնումը առաջարկվում է իրականացնել մեկ անձից գնման ընթացակարգով՝ հիմք ընդունելով «Գնումների մասին» ՀՀ օրենքի 23-րդ հոդվածի 1-ին կետի 1-ին ենթակետը և ՀՀ կառավարության 2017 թվականի մայիսի 24-ի N 526-Ն որոշման N 1 հավելվածի 23-րդ կետի 4-րդ ենթակետի 15-րդ տողը:
    «Ընթացիկ դրամաշնորհներ պետական և համայնքների ոչ առևտրային կազմակերպություններին» 4637 հոդվածին՝ 8 902,0 հազ դրամ (20 000 եվրոյին համարժեք ՀՀ դրամ, 14․04․2025թ դրությամբ 1 եվրոն՝ 445,1 ՀՀ դրամ կենտրոնական բանկի փոխարժեքով)։
    Հաշվի առնելով վերոգրյալը՝ քաղաքացիներին  պատշաճ ծառայություններ մատուցելու համար առաջնային և հրատապ է համարվում սարքերի վերանորոգման ծառայությունների ձեռքբերումը, որի համար ընթացիկ տարում բյուջեով հատկացված միջոցներ առկա չեն։ Ըստ այդմ, «Հայաստանի Տեղեկատվական համակարգերի գործակալություն» հիմնադրամը և ՀՀ ներքին գործերի նախարարությունը կնքել են փոխառության համաձայնագիր (կցվում է), որի հիմքով հիմնադրամը Bauer Mück կազմակերպությանը (Հասցե՝ Գերմանիայի Դաշնային հանրապետությունը, ք․ Բեռլին, Տրանխենբերգինգ 93) վճարել է 20 000 եվրոյին համարժեք ՀՀ դրամ՝ որպես սարքերի վերանորոգման ծառայությունների ձեռքբերման դիմաց կանխավճար։ Առաջարկվում է գումարն ուղղել փոխառության վերադարձը իրականացնելու նպատակով։
    Ընդամենը սարքերի վերանորոգման ծառայություների ձեռքբերման գումարը կազմում է 125 000 եվրոյին համարժեք 55 637,5 հազ դրամ, որն առաջարկվում է իրականացնել  ի հաշիվ ՀՀ կառավարության պահուստային ֆոնդի։

    3. Կապը ռազմավարական փաստաթղթերի հետ․
    Նախագիծը բխում է Կառավարության 2021 թվականի նոյեմբերի 18-ի «Հայաստանի Հանրապետության կառավարության 2021-2026 թվականների գործունեության միջոցառումների ծրագիրը հաստատելու մասին» N 1902-Լ որոշման հավելված N 1-ի «Միգրացիայի և քաղաքացիության ծառայություն» բաժնի պահանջներից։
  4. Լրացուցիչ ֆինանսական միջոցների անհրաժեշտությունը և պետական բյուջեի եկամուտներում և ծախսերում սպասվելիք փոփոխությունները․
    «Հայաստանի Հանրապետության 2025 թվականի պետական բյուջեի մասին» օրենքում վերաբաշխում, փոփոխություններ և լրացումներ, Հայաստանի Հանրապետության կառավարության 2024 թվականի դեկտեմբերի 27-ի N 2060-Ն որոշման մեջ փոփոխություններ և լրացումներ կատարելու և Հայաստանի Հանրապետության ներքին գործերի նախարարությանը գումար հատկացնելու մասին» Հայաստանի Հանրապետության կառավարության որոշման նախագծի ընդունման արդյունքում ՀՀ 2025 թվականի պետական բյուջեի պահուստային ֆոնդի հաշվին կիրականացվի  55 637,5  հազ. ՀՀ դրամ ծախս:

    5. Նախագծի մշակման գործընթացում ներգրավված ինստիտուտները և անձինք․
      ՀՀ ներքին գործերի նախարարություն։

    6. Ակնկալվող արդյունքը․
    Հնարավոր կլինի ապահովել ՀՀ քաղաքացիներին նույնականացման քարտերի (ID քարտերի) շարունակական տրամադրման գործընթացը։
										

	

									ՀՀ ներքին գործերի նախարարություն

